
Shri Ranganatha Stotram

ஶ்ரீரங்க³நாத²ஸ்தோத்ரம்

நம:ஶ்ரீரங்க³நாதா²ய நம:ஶ்ரீரங்க³ஶாயிநே ।
நம:ஶ்ரீரங்க³தே³வாய ஶ்ரீ ஶ்ரீநிவாஸாய தே நம:॥ 1॥
நமோ ப⁴க³வதே துப்⁴யம் வாஸுதே³வாய தே நம: ।
ஸங்கர்ஷணாய ப்ரத்³யும்நாய அநிருத்³தா⁴ய தே நம:॥ 2॥
புருஷாய நமஸ்துப்⁴யம் அச்யுதாய பராய ச ।
வாஸுதே³வாய தாராய நம:ஶ்ரீரங்க³ஶாயிநே ॥ 3॥
கேஶவாய நமஸ்தேऽஸ்து நமோ நாராயணாய ச ।
மாத⁴வாய நமஸ்துப்⁴யம் கோ³விந்தா³ய ச தே நம:॥ 4॥
ௐ நமோ விஷ்ணவே தே³வ மது⁴ஸூத³ந தே நம: ।
த்ரிவிக்ரம நமஸ்தேऽஸ்து நமஸ்தே வாமநாய ச ॥ 5॥
ஶ்ரீத⁴ராய நமஸ்துப்⁴யம் ஹ்ரு’ஷீகேஶ நமோऽஸ்து தே ।
நமோऽஸ்து பத்³மநாபா⁴ய நமோ தா³மோத³ராய ச ॥ 6॥
மத்ஸ்யகூர்மவராஹாய ஹம்ஸாஶ்வஶிரஸே நம: ।
நமோऽஸ்து ஜாமத³க்³ந்யாய த³த்தாய கபிலாய ச ॥ 7॥
வேத³வ்யாஸாய பு³த்³தா⁴ய ந்ரு’ஸிம்ஹாய தே நம: ।
ராமலக்ஷ்மணஶத்ருக்⁴நப⁴ரதாத்மந் நமோऽஸ்து தே ॥ 8॥
க்ரு’ஷ்ணாய ப³லப⁴த்³ராய நமஸ்ஸாம்பா⁴ய கல்கிநே ।
அநந்தாநந்த³ஶயநே புராண புருஷோத்தம
ரங்க³நாத² ஜக³ந்நாத² நாத² துப்⁴யம் நமோ நம:॥ 9॥
இதி ஶ்ரீரங்க³நாத²ஸ்தோத்ரம் ஸம்பூர்ணம் ।

